
КОМИ РЕСПУБЛИКАСА ЮРАЛЫСЬЛÖН
ИНДÖД

«Коми Республикаса Юралысь бердын кага инöдъяс торъя дорйысь йылысь» Коми Республикаса Юралысьлöн 2010 во урасьöм тöлысь 3 лунся 17 №-а Индöдö вежсьöмъяс пыртöм йылысь 

Шуа:
1. Пыртны «Коми Республикаса Юралысь бердын кага инöдъяс торъя дорйысь йылысь» Коми Республикаса Юралысьлöн 2010 во урасьöм тöлысь 3 лунся 17 №-а Индöдö татшöм вежсьöмъяс:
1)  содтыны татшöм выль 2 пункт:
«2. Вынсьöдны Коми Республикаса Юралысь бердын кага инöдъяс торъя дорйысь йылысь положение содтöдын индöм серти.»;
2) 2 да 3 пунктъяс лöсялöмöн лыддьыны 3 да 4 пунктъясöн;
3) содтыны Индöдö содтöд тайö Индöд дорö содтöд серти.
2. Тайö Индöдыс вынсялö сiйöс кырымалан лунсянь.


Коми Республикаса Юралысь                                                         В. Гайзер

Сыктывкар
2011 вося рака тöлысь 24 лун
38 №


Коми Республикаса Юралысьлöн
2011 во рака тöлысь 24 лунся 38 №-а Индöд дорö
СОДТÖД

«ВЫНСЬÖДÖМА
Коми Республикаса Юралысьлöн 
2010 во урасьöм тöлысь 3 лунся 17 №-а Индöдöн
(содтöд)

Коми Республикаса Юралысь бердын кага инöдъяс торъя дорйысь йылысь
ПОЛОЖЕНИЕ

1. Тайö Положениеыс урчитö Коми Республикаса Юралысь бердын кага инöдъяс торъя дорйысьлысь шöр могъяс, уджъяс, инöдъяс (водзö - Кага инöдъяс торъя дорйысь).
2. Кага инöдъяс торъя дорйысь аслас уджын подуласьö ставöн пыдди пуктана принципъяс да войтыркостса инöдъяс вылö, Россия Федерацияса Оланподулö, федеральнöй оланпасъясö да Россия Федерацияса нормативнöй инöда мукöд актö, Коми Республикаса Оланподулö, Коми Республикаса оланпасъясö да Коми Республикаса нормативнöй инöда мукöд актö, а сiдзжö тайö Положениесö.
3. Кага инöдъяс торъя дорйысь уджалö кыдзи веськыда, сiдзи и урчитöм ногöн öтув канму власьт федеральнöй органъяскöд да Коми Республика мутасын меститчöм налöн мутас органъяскöд (водзö – канму власьт федеральнöй органъяс), Коми Республикаса канму власьт органъяскöд, Коми Республикаса канму органъяскöд, меставывса асвеськöдлан органъяскöд, Коми Республикаын мортлысь инöдъяс торъя дорйыськöд, мукöд органкöд да организациякöд, торъя йöзкöд да юридическöй кывкутыськöд.
4. Кага инöдъяс торъя дорйысьлöн шöр могъяс:
1) отсавны могмöдны кагалысь инöдъяс да вöля канму дорйöмлöн гарантияясöн;
2) отсавны бöр сетны кагалысь торкöм инöдъяс;
3) отсавны могмöдны бать-мамöн, канму власьт федеральнöй органъясöн, Коми Республикаса канму власьт органъясöн, Коми Республикаса канму органъясöн, меставывса асвеськöдлан органъяскöд, мукöд органöн да организацияöн, торъя йöзöн да юридическöй кывкутысьясöн кагалöн инöдъясö, вöляö да мортлунö кутчысьöм да пыдди пуктöм;
5) отсавны сöвмöдны  кагаöс инöдъясöн могмöдöм кузя войтыркостса да дiнмукостса ёртасьöм.
5.   Кага инöдъяс торъя дорйысьлöн шöр удж:
1) вöчö анализ да донъялö Коми Республикаын кагалысь инöдъяс, вöля да оланпасöн урчитöм кöсйöмъяс канму дорйöмлöн гарантияясöн могмöдöм да дасьтö лöсялана аналитическöй материал;
2) дасьтö канму власьт федеральнöй органъясöс, Коми Республикаса канму власьт органъясöс, Коми Республикаса канму органъясöс, меставывса асвеськöдлан органъясöс, мукöд органöс да организацияöс, торъя йöзöс да юридическöй кывкутысьясöс урчитöм ногöн корöмöн кагалысь инöдъяс, вöля да оланпасöн урчитöм кöсйöмъяс могмöдан мераяс;
3) примитö гражданаöс, видлалö гражданасянь да организацияяссянь кагалысь инöдъяс да вöля дорйöм кузя шыöдчöмъяс, сетö консультация гражданалы да организацияяслы кагалöн инöдъяс да вöля кузя, найöс доръян формаяс да методъяс кузя;
4) ыстö урчитöм ногöн канму власьт федеральнöй органъяслы, Коми Республикаса канму власьт органъяслы, Коми Республикаса канму органъяслы, меставывса асвеськöдлан органъяслы, мукöд органлы да организациялы, торъя йöзлы да юридическöй кывкутысьяслы кагалысь инöдъяс да вöля дорйöм кузя вöзйöмъяс, рекомендацияяс;
5) пыртö урчитöм ногöн Коми Республикаса Юралысьлы, Коми Республикаса Правительстволы видлалöм вылö кагалöн инöдъясö, вöляö да оланпасöн урчитöм кöсйöмъясö кутчысьöм кузя войтыркостса шöр принципъяс да нормаяс тöд вылö босьтöмöн федеральнöй оланпастэчас да Коми Республикаса оланпастэчас бурмöдöм кузя вöзйöмъяс; 
6) дасьтö да сетö Коми Республикаса Юралысьлы Коми Республикаын кагалöн инöдъясö, вöляö да оланпасöн урчитöм кöсйöмъясö кутчысьöм йылысь быдвося доклад.
6. Кага инöдъяс торъя дорйысьöн сылысь могъяс сетöм збыльмöдöм могысь эм инöд:
1) корны да босьтны урчитöм ногöн ассьыс уджъяс збыльмöдöм могысь канму власьт федеральнöй органъяссянь, Коми Республикаса канму власьт органъяссянь, Коми Республикаса канму органъяссянь, меставывса асвеськöдлан органъяссянь, мукöд органсянь да организациясянь, торъя йöзсянь да юридическöй кывкутысьяссянь колана юöр, документъяс да материал;
2) ветлыны урчитöм ногöн ассьыс уджмогъяс збыльмöдöм могысь Коми Республикаса канму власьт органъясö, Коми Республикаса канму органъясö, меставывса асвеськöдлан органъясö, мукöд органö да организацияö;
3) пырöдчыны урчитöм ногöн чукöртчылöмъясын, конференцияясын, семинаръясын кагаöс инöдъясöн, вöляöн да оланпасöн урчитöм кöсйöмъясöн могмöдöмкöд йитчöм юалöмъяс видлалiгöн, а сiдзжö Коми Республикаса Юралысь да Коми Республикаса Правительство бердын ведомствокостса комиссияясö, сöветъясö;
4) корны урчитöм ногöн ассьыс уджмогъяс збыльмöдöм могысь уджсикаса тöдöмлуна специалистъясöс, котыртны кагалöн инöдъяс кузя экспертнöй группаяс, сöветъяс челядькöд уджалысь учёнöйясöс да специалистъясöс урчитöм ногöн корöмöн, а сiдзжö Коми Республикаын кага инöдъяс торъя муниципальнöй öтйöза дорйысьяслысь сöвет;
5) йöзöдны йöзöс юöртан дiнмуса средствоясын  кагалысь инöдъяс да вöля канму дорйöмлöн гарантияясöн могмöдöмкöд, кагалысь торкöм инöдъяс бöр сетöмкöд йитчöм, сы лыдын Кага инöдъяс торъя дорйысьöн нуöдöм мероприятиеяс йылысь;
6) кырымавны урчитöм ногöн канму власьт федеральнöй органъяскöд, Коми Республикаса канму власьт органъяскöд, меставывса асвеськöдлан органъяскöд, мукöд органкöд да организациякöд тыр арлыдöмъяслысь инöдъяс, вöля да оланпасöн урчитöм кöсйöмъяс дорйöм, торкöм инöдъяс, вöля да оланпасöн урчитöм кöсйöмъяс бöр сетöм  кузя öтув уджалöм йылысь артмöдчöмъяс.».


Вудж. Коснырева Е.Г., 5200 пас
